ФГБОУ ВО «БГПУ» им. М. Акмуллы

Центр развития одаренности школьников 

ЗАДАНИЯ

I тура дистанционной олимпиады по татарскому языку и литературе

для учащихся 8 класса 

Татар теле буенча сораулар
1. Сүзләргә сузык авазлар өстәп, мәкальне языгыз, түбәндә бирелгән грамматик һәм иҗади биремнәрне үтәгез. 

БР ЙГЛГН ВКТ ЙҢДН КЙТМС. Бер югалган вакыт яңадан кайтмас.
1. Мәкальдәге сүзләрнең кайсы сүз төркеменә караганлыгын билгеләгез. Бер-сан, югалган-сыйфат фигыль, вакыт- исем, яңадан- рәвеш, кайтмас- фигыль.
2. Җөмлә кисәкләренең асларына сызыгыз. 
   Бер     югалган       вакыт     яңадан       кайтмас. 

-.-.-.-. ~~~~~~~~      ______    -.-.-.-.-.-.-     
3. Өченче сүзгә фонетик анализ ясагыз. 
Вакыт-[w а- къ ы т],1 нче иҗек ачык, 2 нче иҗек ябык.

Басым 2 нче иҗеккә төшә.

5 аваз бар:[w],[а],[къ],[ы],[т]; 5 хәреф бар:в,а,к,ы,т.

Сузык авазлар: [а]-арткы рәт (калын),түбән күтәрелешле, иренләшмәгән сузык, [ы]-арткы рәт (калын), урта күтәрелешле, иренләшмәгән, кыска сузык, сингармонизмның рәт гармониясенә буйсына.

Тартык авазлар: [w]-ирен-ирен тартыгы, яңгырау, саңгырау пары юк, өрелмәле; [къ]- кече тел тартыгы, саңгырау, яңгырау пары [гъ], саф йомык; [т]- тел-теш тартыгы, саңгырау, яңгырау пары [д], саф йомык.

4. Кайсы сүзләрнең синонимнарын беләсез? Синонимик оя төзеп языгыз. 
Югалган- онытылган, ташландык, ялгыз;

Вакыт-мизгел, чак, чор, заман;

Яңадан- кабаттан, кайтадан, тагы бер кат, яңа баштан;

Кайтмас- кайтмый торган, кире кайтаргысыз.
5. Әлеге тема белән бәйле фикерләрегезне 10 җөмләдән торган бәйләнешле текст итеп языгыз. 

Якутлар табыладыр вакыт берлән,
Вакытлар табылмыйдыр якут белән.
Кандалыйның бу шигъри юлларында тирән мәгънә ята ,бу юллар безне вакытның кадерен белергә чакыра.Дөрес ,кеше гомеренең,әти-әнинең, туганнарының  кадерен белеп ,исәнлеген саклап,һәр яңа  көнгә шатланып, куанып  яшәргә  кирәк.Вакыт – ул бер карасаң бик күп кебек ,бер карасаң ул җитми кала.Без  гомер буе каядыр ашыгабыз,чабабыз ,эзлибез,табабыз.
Бүгенге көндә кешеләр бигрәк тә ашыгучан.Дөньяда акча,байлык,дәрәҗә артыннан куып,тәрәзәдән моңсу карап калган әниләребезне, әбиләребезне онытмасак иде. 
    Иншамны йомгаклап шуны әйтәсем килә :вакыт-ул бер мизгел.Аны  яңадан кайтып булмый.Һәр минутка,сәгаткә  сөенеп,сөелеп ,игелекләр эшләп,яман эшләр кылмыйча яшик.
2. Кроссвордны чишегез

1. Күк җисеме 

2. Өлкән ир туган 
3. Сөйләмнең иң кечкенә берәмлеге 

4. Нинди дә булса бер хезмәтнең иҗатчысы 

5. Бер үк исемдәге кеше 

6. Җөмләдә исем белән белдерелгән сүзне ачыклап килә торган иярчен кисәк 

7. Әкият герое, фарсы сүзе 

8. Хөр, бәйсез сүзенең синонимы 

9. Аңлы, зиһенле дигәнне белдерә торган сыйфат.

10. Мөстәкыйль сүз төркеме 

11. Кыйммәтленең антонимы 

12. Нәрсәнең дә булса үзенә хаслап кушылган исем, термин 
Әдәбият буенча сораулар
1. Халык авыз иҗатына нинди үзенчәлекләр хас? 

Телдән-телгә күчеп,телдән сөйләнелә яки телдән башкарыла торган иҗат;

Коллектив- күмәк иҗат та, яки аны тудыруда күп кенә халык катнаша;

Күп вариантлылык;

Фолклорда сүз төп ролне уйнаса да, ул сүздән генә торган иҗат түгел, бәлки аерым җанрларда сүзне, музыканы, биюне, театрал тамашаны берләштерә торган синтетик иҗат;

Традионлык һәм дәвамлылык-күчемлелек;

Милли характерда булуы.
2. Билгеләмәне дәвам итеп языгыз. Әкият ул –  халык иҗатының борынгы жанрларыннан берсе, могҗизалы һәм маҗаралы вакыйгаларга, шулай ук көнкүрешкә бәйләнешне хәлләргә корылган фантастик әсәр, реаль һәм фантастик алымнар белән сурәтләнгән кешеләр, хайваннар, мифик образлар аша халыкның үткән тормышын, киләчәккә карата хыял һәм омтылышларын чагылдыручы чәчмә халык авыз иҗаты әсәре.

Әкиятләр күп халыкларда, нигездә, өч төргә бүлеп карала: хайваннар турындагы әкиятләр, тылсымлы әкиятләр һәм көнкүреш әкиятләре.

3. Жанрларны һәм аларга туры килгән мисалларны тәңгәлләштерегез: 
А) табышмак 

Бар җирне кызылга буяр,

Әмма канга буямас.

Кайчан гына атса да ул,

Беркем куркып уянмас.

Б) мәкаль 

Мич башында җиләк пешми,

Чалкан ятып, шалкан үсми
В) әкият 

           “Үги кыз”
4.Өзекләр алынган әсәрләрнең исемнәрен һәм авторларын билгеләгез. 
1) “Шулай ул киез астына салынган бер бит кәгазьнең калынлыгын да сизгән, имеш”. К.Насыйри “Әбүгалисина”.Бу җөмләдән Әбүгалисинаның никадәр сизгер икәнен аңлыйбыз.
2) “Нәкъ Казан артында бардыр бер авыл – Кырлай диләр;”.
Габдулла Тукай “Шүрәле”.

3) “Кызларның берсе үги булганга, аны бер дә яратмаганнар”. 

Татар халык әкияте “Үги кыз”.
4) “Мәрфуга апа дип без үзебезнең күрше Габдрахман абзыйның олы кызын йөртәбез”. Ф.Әмирхан “Нәҗип”.
5. Габдулла Тукайга “Моннан соң Габдулла әфәндедән чын, саф татар телендә язылган озын-озын поэмалар көтәбез” дип кем яза ?

Бу юллар Ф.Әмирхан мәкаләсеннән алынган.
6. “Яңа Кисекбаш” һәм “Иске Кисекбаш” арасындагы охшаш һәм аермалы якларны табыгыз.

“Кисекбаш” дини дастанына пародия-поэма. Мәдрәсәләрдә өйрәнелгән популяр әсәрдә Кисекбаш үтенече буенча Диюгә каршы көрәшкән Гали сурәтләнә. Тукай бу әсәрдәге геройларны үз чорында популяр булган реаль шәхесләргә - камчылы ишан, сәяси фирка оештырган Гайнан Вәисов, атаклы көрәшчеләр Карәхмәт, Пугачев, Зайкиннар һ.б. күчерә. 

Тукайның “Кисекбаш”ында да Дию Кисекбашның хатынын урлый;

7. Өзектә нәрсә турында сүз бара? ... “Аның саурысы синең апаңның намазлык чигә торган үрнәге кебек чәчәкле була.

Аның олтаны – болгар отаны, кырыеннан киселгән. Ярып ук киселгән. Үзе кып-кызыл төсле. Кура җиләге төсле кызыл түгел, зияб (кызылтүш) төсле кызыл.

Аның балтыры шадраланып тора, чем кара.”
Г.Исхакый “Кәңүл читек”
8. Кәрим Тинчурин нинди мәдрәсәдә белем ала? 

1900 елда Казанга килеп, “Мөхәммәдия“
мәдрәсәсенә укырга керә.
9.Һади Такташның “Мокамай” шигырендәге төп геройның прототибы кем була? 

Мокамай – кушамат. Дөресе – Мөхәммәтҗан.
Ул Сыркыды авылының Бәкер исемле иң ярлы бер кешенең баласы иде.
Соңгы елларда авылда, арба тәгәрмәче урлауда гаепләнеп, җыенда
кыйналган һәм идән астына ябылып, шунда үзен-үзе суеп үтергән.
10. Бакча эчендә госпиталь,

Ишекләре язулы, – дигән юллар белән нинди әсәр башлана? Аның авторы кем? 

Ф.Кәрим “Кыңгыраулы яшел гармун”.

